
AUTORITETI I KONKURRENCËS 

KOMISIONI I KONKURRENCËS  

 

 

VENDIM 

Nr. 603, Datë 21.03.2019   

“Mbi zbatimin e Vendimit të Komisionit të Konkurrencës Nr. 578, datë 

20.12.2018 “Për marrjen e masave të përkohshme në tregun e prodhimit dhe 

tregtimit të naftës bruto ndaj ndërmarrjes Bankers Petroleum Albania LTD” 

 

Komisioni i Konkurrencës me pjesëmarrjen e: 

 

 

 

 

Në mbledhjen e tij të datës 21.03.2019, shqyrtoi çështjen me: 

Objekti: Zbatimi i masës së përkohshme dhënë me Vendimin e Komisionit 

të Konkurrencës nr. 578, datë 20.12.2018 “Për marrjen e masave të 

përkohshme në tregun e prodhimit dhe tregtimit të naftës bruto ndaj 

ndërmarrjes Bankers Petroleum Albania LTD”. 

 

Baza Ligjore: Neni 9, Neni 24, shkronja (d) dhe neni 44 i Ligjit Nr. 9121, datë 

28.07.2003 “Për Mbrojtjen e Konkurrencës”, i ndryshuar (Ligji Nr. 

9121/2003). 

 

Komisioni i Konkurrencës, pas shqyrtimit të relacionit të Sekretarit të Përgjithshëm 

mbi zbatimin e masës së përkohshme dhënë me Vendimin e Komisionit të 

Konkurrencës Nr. 578, datë 20.12.2018, ndaj ndërmarrjes Bankers Petroleum Albania 

LTD, 

 

VËREN SE : 

1. Komisioni i Konkurrencës me Vendimin Nr. 575, datë 03.12.2018 “Për hapjen e 

hetimit paraprak ndaj ndërmarrjes Bankers Petroleum Albania Ltd në tregun e 

prodhimit dhe tregtimit të naftës bruto”, ka vendosur hapjen e procedurës së 

hetimit paraprak ndaj ndërmarrjes Bankers në tregun e prodhimit dhe tregtimit të 

naftës bruto, për periudhën kohore nga 1 janari 2016 deri në 30 nëntor 2018, si dhe 

raporti i hetimit paraprak duhet të paraqitet në Komisionin e Konkurrencës jo më 

vonë se 3 (tre) muaj nga dita e çeljes së këtij hetimi. 

 

2. Komisioni i Konkurrencës, me vendimin nr. 578, datë 20.12.2018 “Për marrjen e 

masave të përkohshme në tregun e prodhimit dhe tregtimit të naftës bruto ndaj 

ndërmarrjes Bankers Petroleum Albania LTD”, vendosi: 

Znj. Juliana LATIFI Kryetar 

Z. Eduard YPI Zv/Kryetar 

Znj. Leida MATJA Anëtar 

Znj. Adriana BERBERI Anëtar 

Z. Helidon BUSHATI Anëtar 

i. Marrjen e masës së përkohshme ndaj ndërmarrjes Bankers Petroleum Albania 

LTD në tregun e prodhimit dhe tregtimit të naftës bruto, si vijon: 

a- Ndërmarrja Bankers Petroleum Albania LTD detyrohet që të respektojë të 

gjitha kontratat e lidhura me ndërmarrjen Tosk dhe të gjitha ndërmarrjet 

e tjera që ushtrojnë aktivitet në tregun e përpunimit të naftës bruto dhe 

prodhimit të nënprodukteve të naftës në territorin e Republikës së 

Shqipërisë; 

ii. Masa e përkohshme merret për një periudhë kohore deri në përfundim të 

procedurës hetimore; 

iii. Në rast të moszbatimit të vendimit për masa të përkohshme të cituara në pikën (I) 

të këtij vendimi, ndërmarrja Bankers Petroleum Albania LTD ndëshkohet me 

gjobë deri në 10 % të xhiros vjetore për shkelje të rëndë të konkurrencës në zbatim 

të nenit 74, pika 1, gërma b) të Ligjit Nr. 9121/2003; 

iv. Në rast të moszbatimit të masave të përkohshme brenda afateve të përcaktuara në 

këtë vendim, Komisioni i Konkurrencës vendosë gjoba periodike deri në 5 % të 

xhiros mesatare ditore, deri sa ndërmarrja Bankers Petroleum Albania LTD të 

veprojë në përputhje me vendimin për masat e përkohshme, në zbatim të nenit 76, 

pika 1, gërma b) të Ligjit Nr. 9121/2003. 

 

3. Vendimi i Komisionit të Konkurrencës nr. 578, datë 20.12.2018 “Për marrjen e 

masave të përkohshme në tregun e prodhimit dhe tregtimit të naftës bruto ndaj 

ndërmarrjes Bankers Petroleum Albania LTD”, i është njoftuar ndërmarrjes 

“Bankers Petroleum Albania” LTD, nëpërmjet shkresës sonë nr. 607/12 prot, datë 

20.12.2018. 

 

4. Ndërmarrja Tosk Energji, në vijim të VKK nr. 578, ka kërkuar nga ndërmarrja 

Bankers furnizimin me sasinë e mjaftueshme për funksionimin e Rafinerisë së 

Ballshit me të paktën XXX MT në muaj dhe me kushtet e kontratës ekzistuese, të 

vetmen kontratë të lidhur atë të maj-dhjetor 2018. 

 

5. Gjatë inspektimit të kryer në ndërmarrjen Bankers më datë 30.01.2019 dhe me anë 

të shkresës nr. 11/2, datë 06.02.2019, drejtuar Autoritetit të Konkurrencës, Bankers 

shprehet se ka respektuar me përpikmëri VKK nr. 578, sipas të cilit Bankers ka 

detyrimin të shesë tek ndërmarrjet vendase sasinë e naftës në bazë të kontratave që 

Bankers ka lidhur me këto ndërmarrje. Sa i përket ndërmarrjes Tosk shoqëria 

Bankers ka respektuar kontratën duke furnizuar Tosk-un me XXX MT naftë 

bruto/muaj, sipas dispozitave të kontratës. Gjithashtu për vitin 2019 Bankers ka 

lidhur kontratat e reja me palët që operojnë në tregun përkatës. 

 

6. Për tregtimin e naftës bruto të prodhuar, ndërmarrja Bankers gjatë vitit 2018 ka 

lidhur kontrata furnizimi me operatorët që kryejnë përpunimin e saj, vendas dhe të 

huaj, si vijon:  

 

- Me XXX për periudhën Maj - Dhjetor 2018, ku parashikohet një sasi prej XXX 

MT/muaj +/- 10% në muaj me një çmim prej XXX % të Brent-it. 

- Me XXX për periudhën Prill - Dhjetor 2018. Në këtë kontratë nuk parashikohet 

sasia e furnizimit, ndërsa çmimi i shitjes është prej XXX% të Brent-it. 

- Me XXX, për periudhën 1 Janar-31 Dhjetor 2018, ku parashikohet një sasi 

minimale prej XXX metrik ton +/- 10%, dhe një sasi maksimale prej XXX metrik 

ton +/- 10%, me një çmim, i cili varion sipas cilësisë së produktit nga XXX% deri 

në XXX% të Brent-it. 

 

7. Për vitin 2019 Bankers ka lidhur kontrata furnizimi me operatorët që kryejnë 

përpunimin e saj, vendas dhe të huaj, si vijon:  

- Me XXX për periudhën 1 Janar – 31 Dhjetor 2019, me një sasi mujore të naftës 

bruto minimumi XXX MT +/- 10% dhe maksimumi XXX MT +/- 10%, me një 

çmim prej XXX % të Brent-it. 

- Kontratën me XXX, për periudhën janar-dhjetor 2019, dhe sipas sasive si vijon: - 

Për muajin Janar XXX metrik ton +/- 10%; Për muajin Shkurt XXX metrik ton +/- 

10%; Për muajt mars-dhjetor sipas marrëveshjes midis palëve, dhe me një çmim 

prej XXX% të Brent-it. 

- Me XXX, për periudhën 1 Janar 2019 -31 Dhjetor 2021, ku parashikohet një sasi 

minimale prej XXX metrik ton +/- 10%, dhe një sasi maksimale prej XXX metrik 

ton +/- 10%, me një çmim për vitin 2019 i cili varion sipas cilësisë së produktit nga 

XXX% deri në XXX% të Brent-it. 

 

8. Vendimi i Komisionit të Konkurrencës nr. 578, datë 20.12.2018 për masën e 

përkohshme dikton respektimin e marrëdhënieve kontraktore midis Bankers 

Petroleum Albania LTD me ndërmarrjen Tosk, si dhe të gjitha ndërmarrjeve të  

tjera, të cilat kanë lidhur këto kontrata dhe që ushtrojnë aktivitet në tregun e 

përpunimit të naftës bruto dhe prodhimit të nënprodukteve të naftës në territorin e 

Republikës së Shqipërisë. Palët e çdo kontrate, duhet të përmbushin të drejtat dhe 

detyrimet respektive, që rrjedhin prej tyre.  

 

9. Ndërmarrja Bankers, gjatë periudhës objekt hetimi, ka lidhur kontratat e 

mësipërme, si dhe është angazhuar në përmbushje të detyrimeve që rrjedhin prej 

tyre, kundrejt ndërmarrjeve që ushtrojnë aktivitet në tregun e përpunimit të naftës 

bruto sipas VKK nr. 578, duke lidhur dhe kontratat e reja për vitin në vazhdim. 

 

  

PËR KËTO ARSYE: 

Komisioni i Konkurrencës, bazuar në nenin 9, nenin 24, shkronja (d) dhe nenin 44 të 

Ligjit Nr. 9121, datë 28.07.2003 “Për Mbrojtjen e Konkurrencës”, i ndryshuar, 

VENDOSI: 

1. Ndërmarrja Bankers Petroleum Albania LTD si dhe të gjithë ndërmarrjet e tjera, 

midis të cilave edhe ndërmarrja Tosk, që ushtrojnë aktivitet në tregun e përpunimit 

të naftës bruto dhe prodhimit të nënprodukteve të naftës në territorin e Republikës 

së Shqipërisë, te respektojnë  kushtet e kontratave të lidhura për periudhën janar 

– dhjetor 2019. 

 

2. Masa e përkohshme, marrë me Vendimin e Komisionit të Konkurrencës nr. 578, 

datë 20.12.2018 kundrejt ndërmarrjes Bankers Petroleum Albania Ltd, përfundon 

me hyrjen në fuqi të këtij vendimi. 

 



4 
 

3. Ngarkohet Sekretari i Përgjithshëm për zbatimin e këtij vendimi dhe njoftimin e 

palëve të interesuara. 

 

Ky vendim hyn në fuqi menjëherë. 

 

KOMISIONI I KONKURRENCËS 


